
V——i

O espello e a ollada para fotografar a alma
Margarita Ledo Andion

Leo o que che escriben dous amigos para Vida de amor e enfermidade, Santy; para o teu proxecto mais
fraxil e intimo. Son dous amigos tamén de meu e nos textos recofiezo axifia o humor calmo de Marra canda
as lembranzas dos encontros fortuitos que rematan en convivio. Ou palpo o desasosego, o sentimento
fragmentado de Delmi, mentres comenta esa querenza polo teu traballo de 40 anos na fotografia. Ti dis que
estas a atravesar un tempo ambiguo: como paciente e como fotdgrafo que quere reter imaxes dese aconte-

cemento inagardado, o cancro, onde o azar xoga mal os dados.

A foto, esa imaxe que non existe sen o outro, esa imaxe coa sta materia carnal no exterior, sabemos que
se fai dende dentro, dende o ollar de quen mira, escolle, encadra, decide larga ou curta focal, a angulacién...
e toma posicion. En Vida de amor e enfermidade ese outro es ti e ao mesmo tempo fas un compendio do
teu modo de fotografar o mundo para darllelo aos mais. Fotos para publicar outrora na prensa, nun libro
agora, a través das que vas construindo unha relacion emocional co teu corpo ferido, co artefacto-méaquina

e con ese dispositivo xa familiar dos hospitais que ten como misién sandar.

Adoptas, Santy, mil variacions. Estas dentro e féra. Ollas para cada detalle, para os espazos baleiros que
compre esculcar, para as persoas cas que tratas e que te tratan, para a longa espera e para te recofieceres nese
plano curto que nos agasalla o profundo dunha mirada que se formou na fotoxornalismo, é dicir, no contacto
CO seu suxeito, co real; nese estar perto de; na representacién como compromiso co que se da a ver; na fideli-
dade a imaxe que devala dos acontecementos e daquela que IGe na auto-reflexion: que fago ac6? Dou a ver

un lugar que adoito desacouga porque resulta familiar?.

Quen amamos a foto publicada, sabemos que nas Gltimas décadas todo semella arredarnos da tradicién
da fotoxornalismo, daquela profesién que emerxe coa modernidade e que trouxo para o mundo da imaxe
técnica -e das slas propostas expresivas en relacién coas mutacidns- a ollada autoral, os traballos de ciclo
longo coma este teu, o dereito a escoller tal estas a facer, a consciencia de que realizas unha obra para outras
persoas, para nos. Por iso falo de como miro as tuas fotos e o singular itinerario mdltiplo que organizas -velai
a sobre-posicion de pantallas na capa- para adentrarmonos neste teu novo habitaculo a través de determinados
obxectos, de cousos que connotan e nos sitian no Servizo galego de salide como paisaxe de fundo e na
camara como personaxe activa, que nos vai engarzar co teu cotidn no HULA. Axifa os ollos fican prendidos
a ese contraste maximo de escala e ton coa pilula branca na cunca da man, da mesma man que terma do

momento exacto do disparo.

Sigo tres sinais en encrucillada como marca de teu, como a tla sinatura autoral: un sinal son as series que
van narrando o paso do tempo e a relacién entre o artefacto e o teu corpo enfermo, o plano aberto en
conxuncion co plano detalle e eses planos xerais que abren para incorporar persoas que configuran unha
comunidade accidental que vai e vén nos hospitais. Un outro sinal ¢ a serie do espello, ese ritual que organiza
0 caos: a practica do auto-retrato, con elementos de contexto que tratas coma cémplices estéticos ou como
compafia amical soborda calquera intencion voyeur para devir unha chamada 4 resistencia. E por fin os ollos
de Santy como materia da imaxe. As veces con melancolia, como na paxina 37, outras reclinados na almofada
e en quen se para a ver na 13 ou como testemufia dun espazo, o cuarto de bafio, que permite o verso e o
anverso. Volvo sempre ao retrato da alma, anotei. Ao retrato da 61. Porque é o teu rostro, Santy, a man tda

na tempa, o rictos nas cellas o que trae a luz e fai da escuridade algo que nos permite ver.

E gosto das fotos con Victor na casa, talvez porque asi podo agradecervos, unha vez mais, a vosa axuda
e colaboracion para que unha das escenas que mellor representan o meu filme Liste, pronunciado Lister

(2007), puidera ser verdade ao se gravar na Imprenta Villarabid, Sarria. Beizén!.

Ata cando? - Sarria, agosto 2020.




